
5. Prof. dr. Avdo Sofradžija, član (BPK)
6. Dževad Terović, dipl. inž. šum., član (BPK)
7. Dalija Mujkić, dipl. inž. šum., član (ZDK)
8. Nedžad Haračić, dipl. inž. šum., član (SBK)
9. Aziz Klisura, dipl. inž. šum., član (SBK)
10. Mensud Tuzlak, dipl. inž. šum., član (USK)
11. Kemal Starogorčić, dipl. inž. šum., član (KS)

II.
Rad Komisije se određuje na vremenski period u trajanju od

dvije godine od dana donošenja ovog rješenja.
Polaganju ispita prisustvuju najmanje tri člana komisije, a

čine je predstavnik Federalnog ministarstva poljoprivrede,
vodoprivrede i šumarstva, predstavnik Saveza lovačkih
organizacija u BiH i predstavnik kantona na čijem se području
polaže lovački ispit.

III.
Zadatak Komisije iz tačke 1. ovog rješenja je da izvrši

ispitivanje i provjeru znanja lovačkih pripravnika u skladu sa
temama iz člana 2. Pravilnika o programu, uslovima i načinu
polaganja lovačkog ispita.

Okvirni sadržaj iz tema navedenih u stavu 1. ovog člana
pomenutog pravilnika temelj su za izradu ispitnih pitanja za
provjeru znanja.

Lovački ispit sastoji se od pismenog i usmenog dijela.

IV.
Komisija vodi Zapisnik o polaganju lovačkog ispita.

Zapisnik mora sadržavati podatke propisane članom 16. Pravilni-
ka o programu, uslovima i načinu polaganja lovačkog ispita.

Poslove sekretara (zapisničara) za potrebe Komisije
obavljat će sekretar Lovačkog društva na čiji zahtjev je organizo-
vano polaganje lovačkog ispita, a zapisnik potpisuju predsjednik
komisije i sekretar (zapisničar).

V.
Predsjedniku i članovima Komisije pripada naknada u

visini od 150,00 KM, sekretaru komisije 100,00 KM, po jednom
održanom ispitu, a isplaćuje se po izvršenom zadatku i isključuje
prekovremeni rad.

U visini naknade ne podrazumijevaju se proizvedeni putni
troškovi članova komisije.

Naknadu i putne troškove Komisije za polaganje lovačkih
ispita isplaćuje Lovačko društvo ili udruženja za koje se
održavaju ispiti.

VI.
Smatra se da su poslovi i zadaci ove Komisije izvršeni

nakon sastavljenog, potpisanog i dostavljenog Zapisnika o
polaganju lovačkog ispita.

Zapisnik se sastavlja u četiri istovjetna primjerka od kojih
se po jedan dostavlja Federalnom ministarstvu poljoprivrede,
vodoprivrede i šumarstva, Lovačkom udruženju u kojem je
održano polaganje lovačkog ispita i Lovačkom savezu.

VII.
Ovo rješenje stupa na snagu danom donošenja.

Broj 08-26/7-2302/16 M.B.
29. novembra/studenoga

2016. godine
Sarajevo

Ministar
Mr. sci. Šemsudin Dedić, s. r.

1719
Na osnovu člana 214. Zakona o upravnom postupku

("Službene novine Federacije BiH", br. 2/98 i 48/99), člana 55.
stav 5. Zakona o lovstvu FBiH ("Službene novine Federacije
BiH", br. 4/06, 8/10 i 81/14) i člana 3. Pravilnika o programu,
uslovima i načinu polaganja lovačkog ispita ("Službene novine

Federacije BiH", broj 5/08), po službenoj dužnosti federalni
ministar poljoprivrede, vodoprivrede i šumarstva donosi

DOPUNSKO RJEŠENJE
1. Rješenje Federalnog ministarstva poljoprivrede,

vodoprivrede i šumarstva broj: 08-26/7-2302/16 M.B. od
29.11.2016. godine, kojim je imenovana Komisija za polaganje
lovačkih ispita, dopunjava se tako što se u tački VII predmetnog
rješenja iza riječi "donošenja" briše tačka i dodaje tekst koji glasi:

"i objavit će se u "Službenim novinama Federacije BiH".
Danom stupanja na snagu ovog Rješenja prestaje da važi
Rješenje o imenovanju Komisije za polaganje lovačkih ispita
Federalnog ministarstva poljoprivrede, vodoprivrede i šumarstva
broj: 01-02-3424/13 od 17.12.2013. godine".

2. Ostali tekst Rješenja ostaje neizmijenjen.
3. Ovo Rješenje stupa na snagu danom donošenje i

objavit će se u "Službenim novinama Federacije BiH".

Broj 08-26/7-2302-1/16 M.B.
20. decembra/prosinca

2016. godine
Sarajevo

Ministar
Mr. sci. Šemsudin Dedić

1720
Na osnovu člana 113. stav 4. Zakona o veterinarstvu

("Službene novine Federacije BiH", broj 46/00), federalni
ministar poljoprivrede, vodoprivrede i šumarstva, donosi

PRAVILNIK
O IZMJENAMA PRAVILNIKA O STRUČNIM ISPITIMA

DOKTORA VETERINARSKE MEDICINE I
VETERINARSKIH TEHNIČARA

Član 1.
U Pravilniku o stručnim ispitima doktora veterinarske

medicine i veterinarskih tehničara ("Službene novine Federacije
BiH,broj 2/03) u članu 1. riječi: " i laboranata" brišu se.

Član 2.
Član 2. mijenja se i glasi:
"Po ovom pravilniku doktori veterinarske medicine i

veterinarski tehničari polažu stručni ispit iz oblasti zaštite
zdravlja životinja i veterinarskog javnog zdravstva te nadzora
nad izvršavanjem zakona i podzakonskih propisa koji regulišu
ove oblasti."

Član 3.
U članu 3. stav 1. iza riječi: "medicine" zarez se

zamjenjuje veznikom "i", a riječi: "i veterinarski laboranti"
brišu se.

U stavu 3. iza riječi: "medicine" zarez se zamjenjuje
veznikom "i", a riječi: "i laboratorijskim" brišu se.

Član 4.
U članu 4. riječi: "i laboranti" brišu se.

Član 5.
U članu 5. riječi: "polaže stručni ispit po program koji se

sastoji iz usmenog i praktičnog dijela ispita" zamjenjuju se
riječima: "stiče pravo za polaganje stručnog ispita po programu
koji donosi Federalno ministarstvo poljoprivrede, vodoprivrede
i šumarstva (u daljnjem tekstu: Federalno ministarstvo)".

Član 6.
Član 6. mijenja se i glasi:
"Program za polaganje stručnog ispita iz člana 5.ovog

Pravilnika obuhvata slijedeće predmete:
1. Zarazne i invazione bolesti životinja,
2. Higijena proizvoda životinjskog porijekla
3. Fiziologija i patologija razmnažanja, porodiljstvo i

bolesti vimena,

4. Zoohigijena i dobrobit životinja,
5. Propisi iz oblasti veterinarstva,
6. Veterinarska služba u zaštiti i spašavanju životinja i

proizvoda životinjskog porijekla od opasnosti i
posljedica prirodnih i drugih nesreća te ratnih
djelovanja."

Član 7.
Član 7. mijenja se i glasi:
"Program za polaganje stručnog ispita (gradivo i pravni

izvori) prema ovom pravilniku objavljuje se na web stranici
Federalnog ministarstva."

Član 8.
U član 8. stav 1.mijenja se i glasi:
"Doktori veterinarske medicine i veterinarski tehničari

polažu stručni ispit pred Komisijom za polaganje stručnih ispita
(u daljnjem tekstu: Komisija) koje rješenjem imenuje federalni
ministar poljoprivrede, vodoprivrede i šumarstva (u daljem
tekstu:federalni ministar)."

St. 3. i 5. brišu se.
Dosadašnji stav 4. postaje stav 3.

Član 9.
Član 11. mijenja se i glasi:
"Prijava za polaganje stručnog ispita podnosi se

Federalnom ministarstvu i sadrži slijedeće podatke: prezime i
ime kandidata, datum i mjesto rođenja, podatke o završenom
školovanju i obavljenom pripravničkom ili volonterskom stažu.

Uz prijavu se prilaže: ovjeren prijepis diplome, odnosno
svjedodžbe, dokaz o završenom pripravničkom ili

volonterskom stažu, program provedenog pripravničkog ili
volonterskog staža i dokaz o uplati iznosa troškova za
polaganje stručnog ispita."

Član 10.
Član 13. mijenja se i glasi:
"Dio stručnog ispita iz predmeta "Higijena proizvoda

životinjskog porijekla" odvija se uz upotrebu vizuelnih
pomagala (video projekcija i fotografije)."

Član 11.
U članu 14. u stavu 1. riječi: "pri čemu treba imati u vidu

praktični karakter stručnog ispita" brišu se.
U stavu 2. riječi: "na usmenom i praktičnom dijelu

stručnog ispita" brišu se.

Član 12.
Član 21. mijenja se i glasi:
"Kandidatu koji je položio stručni ispit, Federalno

ministarstvo izdaje uvjerenje o položenom stručnom ispitu na
obrascu koji se nalazi u prilogu ovog Pravilnika i čini njegov
sastavni dio."

Član 13.
Ovaj pravilnik stupa na snagu osmog dana od dana objave

u "Službenim novinama Federacije BiH".

Broj 06-02-24/18-2362-1/16
29. novembra 2016. godine

Sarajevo
Ministar

Mr. sci. Šemsudin Dedić, s. r.

